
〈胡氏致知編伏羲之後有神農。神農之後有黄帝。是古三皇傳統也。三皇之後有少昊。少昊之後有顓頊。顓頊之後有髙辛。髙辛之後有唐堯。唐堯〉

〈之後有虞舜。是古五帝傳統也。五帝之後有大禹。是為夏后氏。傳十七君。歷四百餘年而敗亡於桀。故湯承之。是為商王。傳三十君。歷六百年而敗〉

〈亡於紂。故武王承之。是為周王。傳三十七君。歷八百餘年而陵夷於報。由夏而商。由商而周。是為三代。自平王東遷之後。雖春秋戰國之争疆。皆宗〉

〈主於周也。周衰。秦昭王承之。至始皇遂滅六國。併一天下。傳三世。至子嬰而亡。故髙祖繼之。是為西漢。傳十二帝。歷二百餘年而敗亡於孺子。故王〉

〈莽得以篡之。莽酷烈。天下思漢。光武中興而誅莽。是為東漢。傳十二帝。歷一百九十餘年而失於獻帝。兩漢之君。前後二十四帝。而所稱者七制之〉

〈主也。漢之後三國承之以鼎峙。有曹丕之魏。劉備之蜀。孫權之吳。而天下三分矣。三國之後有司馬炎立為西𣈆。西𣈆之後繼而為東𣈆。𣈆自惠帝〉

〈以來。五胡亂華。群雄並起。而有五凉。四燕。三秦。二趙。一夏。一蜀。共十六國。迭興迭滅於兩𣈆之間。至劉裕取𣈆而為宋。蕭道成取宋而為齊。蕭衍取〉


〈齊而為梁。霸先滅梁而為陳。是為南朝。在東𣈆孝武之際。而有拓跤珪立而為後魏。魏後有寳炬而為西魏。善見繼而為東魏。東魏襌位。故髙洋起〉

